
FORMAZZJONI MINN MARTA GHAL MARIJA

F’din is-silta (Lq 10:38-42) spiss Marta tigi pprezentata bhala s-simbolu, is-sinjal ta’ min
jahdem, ta’ min jistinka, ta’ dawk il-persuni li I-hajja taghhom hi kollha kemm hi ddedikata
ghall-hidma, ghax-xoghol, anki ghax-xoghol tal-Mulej, fil-Knisja; filwaqt illi Marija hija s-
sinjal, is-simbolu ta’ dawk li geghdin jiddedikaw il-hajja kollha taghhom princ¢ipalment ghat-
talb, ghall-kontemplazzjoni, ghar-riflessjoni fuq il-Kelma ta’ Alla. Imma zgur illi I-Vangelu
minn San Luga m’ghandux f’'mohhu illi jpoggi lil dawn iz-Zewg persuni f’kontrappozizzjoni.

Imma Gest jidhol fid-dar fejn hemm dawn iz-zewg persuni; u din id-dar hija 1-qgalb ta’ kull
wiehed u wahda minna: “Huma u mexjin, Gesti dahal f’rahal, u lagghetu ghandha wahda
mara jisimha Marta. Din kellha ohtha li jisimha Marija [...]” (vv. 38-39). Din id-dar hija int,
hija 1-qalb ta’ kull wiehed u wahda minna! Gesu dahal ghand dawn iz-zewg persuni, li
ghalkemm jistghu jidhru li ma jagblux ma’ xulxin, imma huma l-istess qalb taghna, li tithabat
u tistinka biex issib integrazzjoni u sintezi.

Marta hija dik il-parti fina illi tahdem, tistinka, taghmel ghal Alla: tistudja ghal Alla, tmur
ghall-pastorali ghal Alla. Imma filwaqt illi taghmel dan kollu ghal Gest, tispi¢ca biex taljena
ruhha u tibda tahseb ukoll fiha nfisha. “M’intix tara li hallietni wahdi?”, tghidlu Marta lil
Gesu. Bhallikieku lil Gesu trid tghidlu: ‘Int m’intix tinduna kemm ghandi x’naghmel? Ghax
ma bghatthiex tghinni ftit?’. Allura i¢-¢entru tal-attenzjoni ma tibgax il-persuna ta’ Gesu —
ghalkemm jien ged nahdem u ged nistudja ‘ghal Gesi’ — imma ¢-Centru ssir il-persuna ta’
Marta. ‘M’intix tara kemm ghandi x’naghmel, kemm jien imhabbta?’. Marta tippreokkupa
ruhha mhux tant fuq Gesli, mhux tant fuq l-oggett tal-imhabba taghha li laqghet fil-bidu,
imma fugha nfisha. U dan huwa riskju kbir li ahna lkoll nistghu ngarrbu fil-hajja taghna ta’
dixxipli ta’ Gestl.

Marija min-naha taghha tidhol f’sitwazzjoni ta’ relazzjoni, ta’ intimitd mal-persuna ta’ Gestl.
Ghal Marija l-oggett principali, I-iktar haga importanti kienet mhux dak li kien ged jigri lilha,
dak illi ged taghmel hi jew dak li kienet ged thoss hi — bhalma gara lil Marta —, imma l-iktar
haga importanti ghal Marija kienet Gesii u 1-Kelma tieghu. U forsi din hija l-integrazzjoni li
ahna msejhin naghmlu fil-formazzjoni: il-formazzjoni taghna mhix ghajr biex fi¢c-centru tal-
inkwiet taghna, fi¢-centru tal-attenzjoni taghna, fi¢-centru tal-impenji taghna ma jkunx hemm
jien imma I-persuna ta’ Ges.

Taghtina hafna libertd meta ahna fi¢c-centru tal-qalb u tal-persuna taghna npoggu lil Ges.
Ikollna hafna liberta! U mhux se noqoghdu ninkwetaw jekk ma gietx perfetta, kif xtagqna;
mhux se nogghod ninkwieta jekk bgajt lura u I-ohrajn ma ac¢c¢ettawnix, ma ¢apcpulix jew ma
approvawnix; mhux se nogghod ninkwieta jekk li ghamilt ghamiltu ghal persuna jew tnejn u
ma tantx gew nies; mhux se nhabbel mohhi jekk, ghalkemm studjajt u stinkajt, imma
mbaghad fl-ezami ma mortx kif kelli mmur... Ara x’liberta kbira jaghtina 1-Vangelu meta
ahna fi¢-centru ta’ qalbna nippruvaw inwarrbu l-ego taghna, lil ‘Marta’ taghna, u npoggu lil
‘Marija’ li gieghda hemmhekk sempli¢ciment passiva sabiex tisma’, ghaliex l-inizjattiva, il-
protagonista, ic-centru hu l-persuna ta’ Ges.



Nitolbu lill-Ispirtu Qaddis biex jaghtina din it-tip ta’ formazzjoni. Fl-ahhar mill-ahhar, ic-
¢entru, is-sintezi, -essenza tal-formazzjoni kollha tingabar proprju hawnhekk: fejn Gesti jkun
ic-centru tal-hajja taghna, fejn Gesu jkun il-gost taghna, il-pjacir taghna, fejn Gesu jkun I-
inkwiet taghna, fejn Gesu kultant ikun ukoll id-dwejjaq taghna, imma fejn Gest jkun il-
kollox taghna.

Spirtu Qaddis, aghtina lilna lkoll fil-bidu ta’ din is-Sena li nhalluk tiffurmana, inhalluk xi
kultant anki xi ftit ‘tittrimjana’, tikkonvertina minn Marta ghal Marija.

Kelmtejn waqt il-laggha tal-istaff akkademiku

Filwaqt li rringrazzja lil-letturi kollha ghas-sehem taghhom fil-formazzjoni akkademika tas-
seminaristi, 1-Isqof Anton Teuma fisser l-impenn li ghandna bhala Knisja biex is-Seminarju
niehdu hsiebu. In-numru ta’ kandidati ghas-sacerdozju m’ghandux jaqtghalna qalbna, imma
jimpenjana biex nahdmu ghal formazzjoni aktar awtentika fis-Seminarju taghna u ghal hidma
pastorali aktar awtentika. Jehtieg niehdu hsieb 1-ghalga kollha, anki jekk ghandha x-xewk, u
mhux roqgha zghira — minn hawn jinbtu I-vokazzjonijiet.

L-Isqof irrefera ghall-psikjatra Daniel J. Siegel (1957- ), li jitkellem fuq “teaching from the
inside out” (ghandu ktieb jismu Parenting from the inside out). Ahna fil-hajja taghna aktar
tghallimna mill-persuni milli mill-kontenuti. Hawn 1-Isqof semma Zewg punti:

1. Bhala lettur irrid nistagsi: Dak li ged nghallem, lili fejn ipoggini? Ghalija xi jfisser?
Jekk dak li ged nghallem ifisser hafna ghalija, allura jien se nghaddih lill-ohrajn bl-
istess intensita.

2. Irridu nkunu konxji ghalhekk li ahna nghallmu mhux biss il-kontenuti (li 1-istudenti
jitghallmuh sal-ezami), imma fuq kollox attitudnijiet u hiliet li jibgghu mmarkati
f’dawk li nghallmu. Nghidu ahna, jekk norbot il-kors fuq it-Trinita mar-realta tal-
Covid-19, jew mat-theddida fuq il-hajja tal-bniedem fil-bidu u fit-tmiem taghha,
allura qed nghaddi lill-istudenti attitudni importanti fejn 1-istudju, mhux ikkunsidrat xi
haga maqtugha ghaliha. Jekk nitkellem fuq I-izbalji fl-istorja tal-Knisja bhala
opportunita biex nitghallmu minnhom, ged inwassal attitudni kif inharsu u nitghallmu
mill-izbalji taghna.

Fl-ahhar nett 1-Isqof semma li llum bosta teori¢i jitkellmu fuq is-sistema u jsostnu li jekk
sistema ma jkollhiex input, tikkankra, tmut u taghmel hsara lil sistemi ohrajn. Wiehed mill-
modi kif jinghata input lis-sistema huwa t-taghlim. Ghaldagstant id-dinja tehtieg “learning
organisations”... Seminarju li mhux biss jghallem, imma jitghallem.



